
Shivena Kumaropadeshe Prapanchasya Mithyatvakathanam

ஶிவேந குமாரோபதே³ஶே ப்ரபஞ்சஸ்ய மித்²யத்வகத²நம்

(ஸர்வம் மித்²யா ந ஸம்ஶய:)
வ்ரதாநி மித்²யா பு⁴வநாநி மித்²யா பா⁴வாதி³மித்²யா ப⁴வநாநி மித்²யா ।
ப⁴யம் ச மித்²யா ப⁴ரணாதி³மித்²யா பு⁴க்தம் ச மித்²யா ப³ஹுப³ந்த⁴மித்²யா ॥ 6.1॥
வேதா³ஶ்ச மித்²யா வசநாநி மித்²யா வாக்யாநி மித்²யா விவிதா⁴நி மித்²யா ।
வித்தாநி (விஜ்ஞாந)மித்²யா வியதா³தி³மித்²யா விது⁴ஶ்ச மித்²யா விஷயாதி³மித்²யா
॥ 6.2॥
கு³ருஶ்ச மித்²யா கு³ணதோ³ஷமித்²யா கு³ஹ்யம் ச மித்²யா க³ணநா ச மித்²யா ।
க³திஶ்ச மித்²யா க³மநம் ச மித்²யா ஸர்வம் ச மித்²யா க³தி³தம் ச மித்²யா ॥ 6.3॥
வேத³ஶாஸ்த்ரபுராணம் ச கார்யம் காரணமீஶ்வர: ।
லோகோ பூ⁴தம் ஜநம் சைவ ஸர்வம் மித்²யா ந ஸம்ஶய:॥ 6.4॥
ப³ந்தோ⁴ மோக்ஷ:ஸுக²ம் து:³க²ம் த்⁴யாநம் சித்தம் ஸுராஸுரா: ।
கௌ³ணம் முக்²யம் பரம் சாந்யத்ஸர்வம் மித்²யா ந ஸம்ஶய:॥ 6.5॥
வாசா வத³தி யத்கிஞ்சித்ஸர்வம் மித்²யா ந ஸம்ஶய: ।
ஸங்கல்பாத்கல்ப்யதே யத்³யந்மநஸா சிந்த்யதே ச யத் ॥ 6.6॥
பு³த்³த்⁴யா நிஶ்சீயதே கிஞ்சிச்சித்தேந நீயதே க்வசித் ।
ப்ரபஞ்சே பஞ்சதே யத்³யத்ஸர்வம் மித்²யேதி நிஶ்சய:॥ 6.7॥
ஶ்ரோத்ரேண ஶ்ரூயதே யத்³யந்நேத்ரேண ச நிரீக்ஷ்யதே ।
நேத்ரம் ஶ்ரோத்ரம் கா³த்ரமேவ ஸர்வம் மித்²யா ந ஸம்ஶய:॥ 6.8॥
இத³மித்யேவ நிர்தி³ஷ்டமித³மித்யேவ கல்பிதம் ।
யத்³யத்³வஸ்து பரிஜ்ஞாதம் ஸர்வம் மித்²யா ந ஸம்ஶய:॥ 6.9॥
கோऽஹம் கிந்ததி³த³ம் ஸோऽஹம் அந்யோ வாசயதே நஹி ।
யத்³யத்ஸம்பா⁴வ்யதே லோகே ஸர்வம் மித்²யேதி நிஶ்சய:॥ 6.10॥
ஸர்வாப்⁴யாஸ்யம் ஸர்வகோ³ப்யம் ஸர்வகாரணவிப்⁴ரம: ।

ஸர்வபூ⁴தேதி வார்தா ச மித்²யேதி ச விநிஶ்சய:॥ 6.11॥
ஸர்வபே⁴த³ப்ரபே⁴தோ³ வா ஸர்வஸங்கல்பவிப்⁴ரம: ।
ஸர்வதோ³ஷப்ரபே⁴த³ஶ்ச ஸர்வம் மித்²யா ந ஸம்ஶய:॥ 6.12॥
ரக்ஷகோ விஷ்ணுரித்யாதி³ ப்³ரஹ்மஸ்ரு’ஷ்டேஸ்து காரணம் ।
ஸம்ஹாரே ஶிவ இத்யேவம் ஸர்வம் மித்²யா ந ஸம்ஶய:॥ 6.13॥
ஸ்நாநம் ஜபஸ்தபோ ஹோம:ஸ்வாத்⁴யாயோ தே³வபூஜநம் ।
மந்த்ரோ கோ³த்ரம் ச ஸத்ஸங்க:³ஸர்வம் மித்²யா ந ஸம்ஶய:॥ 6.14॥
ஸர்வம் மித்²யா ஜக³ந்மித்²யா பூ⁴தம் ப⁴வ்யம் ப⁴வத்ததா² ।
நாஸ்தி நாஸ்தி விபா⁴வேந ஸர்வம் மித்²யா ந ஸம்ஶய:॥ 6.15॥
॥இதி ஶிவரஹஸ்யாந்தர்க³தே ஶிவேந குமாரோபதே³ஶே ப்ரபஞ்சஸ்யமித்²யத்வகத²நம்
ஸம்பூர்ணம் ॥
-॥ஶ்ரீஶிவரஹஸ்யம் । ஶங்கராக்²ய:ஷஷ்டா²ம்ஶ: । அத்⁴யாய: 6 । 1-15॥

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

